К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок йылысь» Коми Республикаса Юралысьлӧн 2006 во ӧшым тӧлысь 25 лунся 147 №-а Индӧдӧ вежсьӧм пыртӧм йылысь
Шуа:
1. Пыртны «Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок йылысь» Коми Республикаса Юралысьлӧн 2006 во ӧшым тӧлысь 25 лунся 147 №-а Индӧдӧ татшӧм вежсьӧм:
Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок йылысь положение, кутшӧмӧс вынсьӧдӧма Индӧдӧн (содтӧд), гижны содтӧд серти.
2. Тайӧ Индӧдыс вынсялӧ сійӧс официальнӧя публикуйтӧм бӧрын дас лун кольӧм мысти.
Коми Республикаса Юралысь 



          
              В. Уйба
Сыктывкар
2020 вося ӧшым тӧлысь 17 лун
140 №
Коми Республикаса Юралысьлӧн
2020 во ӧшым тӧлысь 17 лунся 140 №-а Индӧд дорӧ
СОДТӦД
«ВЫНСЬӦДӦМА
Коми Республикаса Юралысьлӧн
2006 во ӧшым тӧлысь 25 лунся 147 №-а Индӧдӧн
(содтӧд)
Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок йылысь
ПОЛОЖЕНИЕ 
1. Тайӧ Положениеӧн «Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпаслӧн 7 статьяса 21 юкӧн, «Коми Республикаса канму гражданскӧй службалӧн ӧткымын юалӧм йылысь» Коми Республикаса Оланпаслӧн 12 статьяса 5 юкӧн серти урчитӧны Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок.
2. Урчитны, мый Коми Республикаса республиканскӧй сьӧмкуд сьӧм тшӧт весьтӧ гуалӧны:
Коми Республикаса канму чинъясын уджавлысь йӧзӧс, кодъяс кувсисны Коми Республикаса канму чинын уджалан кадколастӧ либӧ кодъяс босьтісны уна во уджалӧмысь «Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпас серти индӧм пенсия либӧ босьтісны уна во уджалӧмысь пенсия «Коми Республикаса канму гражданскӧй служба чинъясын уджавлысь йӧзӧс пенсияӧн могмӧдӧм йылысь» Коми Республикаса Оланпас серти (водзӧ – чина морт);
Коми Республикаса канму гражданскӧй служба чинъясын уджавлысь йӧзӧс, кодъяс кувсисны Коми Республикаса канму гражданскӧй служба чинъясын уджалан кадколастӧ либӧ босьтісны уна во уджалӧмысь пенсия «Коми Республикаса канму гражданскӧй служба чинъясын уджавлысь йӧзӧс пенсияӧн могмӧдӧм йылысь» Коми Республикаса Оланпас серти (водзӧ – Коми Республикаса гражданскӧй служащӧй).
3. Колӧ мынтыны гуалӧм серти татшӧм услуга сикасъяс:
кувсьӧмаӧс гуалӧм вылӧ колана документъяс оформитӧм;
кувсьӧмаӧс моргӧ нуӧдӧм, морглӧн услугаяс;
горт, венок, урна сетӧм да вайӧм;
кувсьӧмаӧс гуаланінӧ (шой сотанінӧ) нуӧдӧм;
гуалӧм (шой сотӧм).
Коми Республикаса республиканскӧй сьӧмкудлӧн сьӧм тшӧт весьтӧ кувсьӧм чина йӧзӧс гуалігӧн вештӧны сідзжӧ гувывса памятникъяс (плита либӧ стела, постамент, дзоридз быдтанін) вӧчӧм да найӧс сувтӧдӧм вылӧ рӧскодсӧ.
Рӧскод, кутшӧмӧс урчитӧма тайӧ пунктӧн, Коми Республикаса республиканскӧй сьӧмкудлӧн сьӧм тшӧт весьтӧ вештан нормаяссӧ урчитӧ Коми Республикаса Веськӧдлан котыр.
4. Коми Республикаса кувсьӧм чина йӧзӧс, гражданскӧй служащӧйясӧс гуалӧм вылӧ рӧскодсӧ вештӧны «Гуасьӧм да гуасян делӧ йылысь» Федеральнӧй оланпаслӧн 6 статьяын индӧм гуалысь йӧзлы, гуасян делӧ юалӧмъяс серти специализируйтӧм службаяс кындзи (водзӧ – гуалысь йӧз).
5. Тайӧ Положениелӧн 3 пунктын индӧм рӧскод вештӧм могысь гуалысь йӧз сетӧны кувсьӧм мортлӧн Коми Республикаса канму чинын, Коми Республикаса канму гражданскӧй служба чинын уджаланін серти Коми Республикаса канму власьт органӧ, Коми Республикаса канму органӧ либӧ Коми Республикаса канму органӧ, коді Коми Республикаса оланпастэчас серти могмӧдіс кувсьӧм чина мортлысь уджсӧ (водзӧ – Коми Республикаса канму власьт орган), гуалӧм вылӧ рӧскод вештӧм йылысь прӧстӧя гижӧмӧн шыӧдчӧм, кутшӧмӧс пасйӧны сылӧн воан лунӧ.
Шыӧдчӧм дорӧ пуктӧны татшӧм документъяс:
1) гуалысь мортлысь паспорт копия;
2) гуалысь мортлӧн пенсионнӧя быть страхуйтӧм серти страхӧвӧй эскӧдангижӧдлӧн, кытчӧ пырӧ торъя лицевӧй тшӧтлӧн страхӧвӧй номер, либӧ торъя (персонифицируйтӧм) учёт нуӧдан системаын пасйӧмсӧ эскӧдысь документлӧн копия;
3) Коми Республикаса чина мортлӧн, гражданскӧй служащӧйлӧн кувсьӧм йылысь эскӧдангижӧд копия;
4) гуалӧм вылӧ рӧскодлысь збыль мындасӧ эскӧдысь документъяс.
Тайӧ пунктса 1 – 3 пунктувъясын индӧм документ оригиналъяссӧ сетӧны асьныс сверитӧм вылӧ шыӧдчӧм сетігӧн, да найӧс эскӧдӧ Коми Республикаса канму власьт орган урчитӧм пӧрадокын. Сэк, кор индӧм документъяссӧ ыстӧны пошта пыр, налысь копияяссӧ колӧ эскӧдны Россия Федерацияса оланпастэчасӧн урчитӧм пӧрадокын.
6. Коми Республикаса канму власьт орган шыӧдчӧм да тайӧ Положениелӧн 5 пунктын индӧм документъяс пасъян лунсянь 5 уджалан лун чӧжӧн видлалӧ найӧс да примитӧ гуалӧм вылӧ рӧскод вештӧм йылысь помшуӧм тайӧ Положение дорӧ содтӧдын индӧм форма серти.
Гуалӧм вылӧ рӧскод вештӧм йылысь помшуӧмыс тайӧ Положениелӧн 5 пунктын индӧм документъяс пуктӧмӧн сійӧс примитан лунсянь 3 уджалан лун чӧжӧн ыстыссьӧ Коми Республикаса канму власьт органӧн, коді примитіс татшӧм помшуӧмсӧ, Коми Республикаса удж, уджӧн могмӧдан да социальнӧя доръян министерствоӧ (водзӧ – Удж министерство).
7. Коми Республикаса чина йӧзӧс, гражданскӧй служащӧйясӧс гуалӧм вылӧ рӧскодсӧ вештӧ Удж министерство.
Удж министерство вуджӧдӧ сьӧмсӧ гуалысь мортлӧн тшӧт вылӧ. Сьӧмсӧ вуджӧдӧны гуалӧм вылӧ рӧскод вештӧм йылысь помшуӧмлӧн да тайӧ Положениелӧн 5 пунктын индӧм документъяслӧн Министерствоӧ воан лунсянь 10 уджалан лун чӧжӧн.
8. Удж министерство сьӧм вуджӧдӧм бӧрын 3 уджалан лун чӧжӧн гижӧмӧн юӧртӧ Коми Республикаса канму власьт органлы, коді примитіс гуалӧм вылӧ рӧскод вештӧм йылысь помшуӧмсӧ, гуалысь мортлы сьӧм вуджӧдӧм йылысь.
9. Коми Республикаса канму власьт орган, коді примитіс гуалӧм вылӧ рӧскод вештӧм йылысь помшуӧмсӧ, тайӧ Положениелӧн 8 пунктын индӧм уведомление босьтан лунсянь 3 уджалан лун чӧжӧн гижӧмӧн юӧртӧ гуалысь мортлы гуалӧм вылӧ рӧскод вештӧм йылысь примитӧм помшуӧм да сьӧм вуджӧдӧм йылысь.
10. Тайӧ Положение серти Коми Республикаса чина йӧзӧс, гражданскӧй служащӧйясӧс гуалӧм вылӧ рӧскод вештӧм йылысь юӧрсӧ Удж министерство йӧзӧдӧ Социальнӧя могмӧдан ӧтувъя канму юӧртан системаын Россия Федерацияса Веськӧдлан котырӧн урчитӧм пӧрадокын да тэчасын.
Коми Республикаса канму чинъясын 
да Коми Республикаса канму гражданскӧй
служба чинъясын уджавлысь йӧзӧс
гуалӧм вылӧ рӧскод вештан пӧрадок йылысь
положение дорӧ 
СОДТӦД
(форма)
	

	(канму орган ним)


гуалӧм вылӧ рӧскод вештӧм йылысь
____ № -а ПОМШУӦМ
______ вося ____________________ «____» лун
«Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан пӧрадок йылысь» Коми Республикаса Юралысьлӧн 2006 во ӧшым тӧлысь 25 лунся 147 №-а Индӧд, «Коми Республикаса канму чинъясын да Коми Республикаса канму гражданскӧй служба чинъясын уджавлысь йӧзӧс гуалӧм вылӧ рӧскод вештан нормаяс йылысь» Коми Республикаса Веськӧдлан котырлӧн 2006 во ӧшым тӧлысь 25 лунся 319 №-а шуӧм серти
________________________________________________________________
(гуалысь мортлӧн ов, ним, вич)
вештыны
________________________________________________________________,
(кувсьӧм мортлӧн ов, ним, вич)
коді уджаліс
__________________________________________________________ чинын
(Коми Республикаса канму чин,
Коми Республикаса канму гражданскӧй служба чин ним)
_____________________________________________________________-ын,
(канму орган ним)
гуалӧм вылӧ рӧскодсӧ
___________ шайт _________ ур мындаын.
Подув:
1) гуалӧм вылӧ рӧскод вештӧм йылысь шыӧдчӧм;
2) Коми Республикаса канму чинын, Коми Республикаса канму гражданскӧй служба чинын уджалысь морт кувсьӧм йылысь эскӧдангижӧд копия;
3) гуалӧм вылӧ рӧскодлысь збыль мындасӧ эскӧдысь документъяс.
Канму органӧн 
юрнуӧдысь




       ___________    _________________







(кырымпас) 
       (кырымпас гӧгӧрвоӧдӧм)
 




Печать места

